
HARRERA PLANA

Harrera planaren helburua hezkuntza sisteman ikasle heldu berriaren zein familiaren harrera erraztea izango da, honela ikasle berriaren eskolatze egoki bat sustatuz. Batetik, denboran zehar ikaslearen segimendu bat egitea eskatzen duen prozesua da eta bestetik, ikastetxe osoaren inplikazioa beharko duena, beraz, esan beharra dago, harrera planaren zeregina hasi besterik ez dela egin ikasle berriari bere gela egokitzen zaion momentuan.  Harrera plana ikastetxe bakoitzaren egoerari egokitu beharko zaio eta garatu eta, era berean, osatzen joango den prozesu bat da. Beraz, irakasle, zein ikasle, familia eta hezkuntza prozesuan parte hartzen duten gainontzeko eragileen eskutik egunerokotasunean sortzen diren beharrei aurre eginez, aberasten eta osatzen joango den prozesu bat izan da honako hau. 

HelbuRUak

HELBURU OROKORRAK:

· Familia eta ikasle etorkinen integrazioa ahalbidetu eskolako bizitzan.

· Ikasle etorkinen behar linguistikoak eta akademikoak bermatu.

· Ikasketetan arrakasta lortzeko, eskolatze egokia eman.
HELBURU ZEHATZAK:

· Ikasle etorkinaren integrazio sozio afektiboa bultzatu, bera eta ikaskideen arteko adiskidetasun harremanak erraztuz.

· Ikastetxeko hizkuntza nagusiak era trinko batean landu, batik bat aho hizkuntzako konpetentziatik garatuz.

· Ikaslea eta familiari  hezkuntza sistemari buruzko informazioa eman hau ezagutu eta jarraitu beharreko pausuak zein diren argi izan dezaten.

· Lehenengo unetik beraien  burua  balioetsi, haien ezagupenak kontutan hartuz.

· Elkarrekiko begirune eta elkartasun baloreak sustatu.

· Familia eta eskolaren arteko harremanak erraztu

PROZESUAREN HELBURUAK: 

· Harrera prozesuan ikastetxe osoa inplikatzeko estrategiak diseinatu eta ekintzak bultzatu.

· Harrera prozesua aztertu eta balorazioa egin  eta, beharrezkoa balitz, aldaketak egin.
PROZEDURA

Eskema moduan, hauxe da jarraitzen dugun prozedura. (*) marka agertzen denean, badago fitxa berezi bat ekintza aurrera eramateko.

	FAMILIAREKIKO
	IKASLEAREKIKO
	IKASTETXEAREKIKO

	a. Harrera eta ikaslearen matrikulazioan lagundu.

b. Familia eta ikaslearekin ikastetxea bisitatu.

c. Informazioa eman:

i. Hezkuntza sistema (*)

ii. Ikastetxearen funtzionamendua (*)

iii. Eskolaz kanpoko ekintzak (*)

iv. Baliabide, elkarte eta erakundeak (*)

d. Familiarekin elkarrizketa pertsonala (*)

i. Familiari buruzko informazioa

ii. Ikasleari buruzko informazioa


	e. Ikaslearekin elkarrizketa (*)

f. Hasierako ebaluazioa (*)

i. Adaptazioa / Sozializazioa

ii. Ulermena

iii. Mintzamena

iv. Irakurmena

v. Idazmena

vi. Matematika

g. Ikaslearen jarraipena

i. Lehenengo egunetan, gelan (*)

ii. Ikusitakoa erregistratu

iii. Norbanako plana (*)

iv. Integrazio prozesua (*)


	h. Harrera aurreikusi eta honen inguruan informatu:

i. Irakasleei

ii. Gelako ikasleei

iii. Gainontzeko ikasleei (*)

i. Tutoreentzako fitxa (*)

j. Ikasleak beharko duen materiala antolatu.



	
	
	


Honetaz gain, eta kalitate ereduaren arabera, erabakita ditugu ekintzak, adierazleak eta ekintza plana zehatzak.
